
KOMUNIKATË PËR SHTYP 
 

SHBA-të i ndihmojnë shkollave në Maqedoni për fillim të mbarë 
 
Me hapjen e dyerve të shkollave për vitin e ri shkollor, nxënësit e 13 shkollave në mbarë 
Maqedoninë do të gjejnë kushte shumë më të mira, falë popullit amerikan, përmes Agjencisë 
amerikane për zhvillim ndërkombëtar (USAID), e cila është pjesë e përfaqësisë diplomatike të 
Shteteve të Bashkuara në Maqedoni. USAID i ka dhuruar më tepër se 600,000 dollarë 
amerikanë pushteteve lokale për tavane, toalete, sisteme të ngrohjes, sisteme të ndriçimit, dyer 
dhe dritare të reja për shkollat, duke filluar nga Tearca deri në Bosilovë, dhe nga Kriva Pallanka 
deri në Debarcë. Aktivitetet e meremetimit të shkollave implementohen nga Projekti i USAID-it 
për decentralizim. Qëllimi i Projektit për decentralizim është përkrahja e komunave të 
Maqedonisë gjatë ndërmarrjes së përgjegjësive më të mëdha në nivel lokal.  
 
"Mirëmbajtja e objekteve shkollore është një prej shpenzimeve kryesore me të cilin ballafaqohen 
komunat në procesin e decentralizimit. Ne besojmë se Qeveria e Maqedonisë punon për krijimin 
e klimës më të mirë për menaxhimin e shkollave nga ana e komunave, dhe jemi të gëzuar për 
dhënien e përkrahjes financiare për meremetimin e shkollave gjatë periudhës kalimtare", 
shprehet William Althaus, drejtori i Projektit të USAID-it për decentralizim.  
 
Projektet për meremetimin e 13 shkollave janë financuar përmes Fondit për udhëheqje të mirë 
komunale (FUMK) të Projektit të USAID-it për decentralizim, i cili siguron përkrahje për projektet 
e vogla të infrastrukturës, të identifikuar nga komuna me përfshirjen aktive të qytetarëve në 
procesin e vendim-marrjes. Përveç FUMK-së, Projekti i USAID-it për decentralizim punon 
drejtpërdrejtë me 56 komuna në Maqedoni, në çështjet esenciale të menaxhimit komunal, ku 
përfshihet administrimi tatimor, menaxhimi financiar, planifikimi urbanistik dhe shërbimet 
komunale.  
 
     
SHËNIM PËR REDAKTORËT: 
 
Që nga viti 1993, populli amerikan ka investuar më tepër se 450 milionë dollarë amerikanë në 
Maqedoni përmes USAID-it. Momentalisht në zbatim e sipër janë mbi 20 projekte me vlerë prej 
30 milionë dollarëve në vjet. Këto projekte kanë për qëllim ta ndihmojnë tranzicionin e 
Maqedonisë drejt ekonomisë së tregut, dhe demokracisë multietnike. Ato përfshijnë nisma për 
përshpejtimin e rritjes ekonomike, zhvillimin e institucioneve demokratike, dhe arsimimin e 
qytetarëve për ekonomi moderne. USAID siguron ndihmë ekonomike dhe humanitare për më 
tepër se 100 shtete. Për më tepër informata, ju lutemi vizitoni: http://macedonia.usaid.gov/  
 

 
 


